
DESPARTIDO
Jan-Bernat Bouéry, lou bèu roumansié e istou-
rian de Prouvènço nous a leissa… 

Li gènt 
li nouvèu parènt

E de un, e de dous, li fau 
bèn coumta… Saupre quau 
sara lou paire e la maire ?

Pajo 2

Pèire
Goudoulin

Demié lis escrivan en lengo 
d’o, lou pouèto toulousen 
s’atrobo di mai meritous…

Pajo 
3

La reformo 
di licèu

L’ensignamen de nosto 
lengo sara mai que mai 
matrasso…

Pajo  6

“ Mirèio ” au mas dóu Juge

À LA UNO

Ensignamen
de la lengo

Coumunica 
di “ Calandreta ”

Dins  noste mounde uno lengo pòu 
pas mai viéure sèns ensignamen, 
coume pòu pas viéure sèns un acès 
i media e i mejan de la vido culturalo. 
Ansin l’ensignamen es determina pèr 
cado lengo, pèr la lengo d’oc tant  
coume pèr lou francés. 

La supressioun de l’ensignamen de la 
lengo d’oc au segoundàri dins l’Aca-
dèmi de Toulouso es vertadieramen 
un ate de lenguïcide que fai l’Educa-
cioun Naciounalo. Pamens la lengo 
nostro, emé lis àutri lengo regiounalo, 
apartènon au patrimòni de Franço 
( Art 78-1 de la Coustitucioun ). 
Pamens lengo e culturo nostro soun 
declarado “ en grand danger ” noun 
pas pèr li militant, mai pèr l’UNESCO ! 
E de que fai l’Educacioun Naciounalo 
pèr aqueste patrimòni de Franço en 
grand peril ? N’en suprimi l’ensigna-
men ! Acò se fai au mesprés de 
l’engajamen dóu Presidènt de la 
Republico : 
— Nous allons pérenniser leur ensei-
gnement. 
Au mesprés de la Counvencioun pèr 
lou desveloupamen d’aquest ensigna-
men dins lis Acadèmi de dos Regioun : 
Óucitanìo e Nouvello Aquitàni. 

Li Calandreta se jougnon à l’acioun 
dóu CREO de Toulouso contro 
aquesto mesuro culturicido e deman-
do que li plan d’espandimen de la 
lengo d’oc siegon realisa pèr douna 
d’avenidou à-n-aquéu patrimòni de 
noste païs. 
La diversita culturalo e lenguistico es 
indispensablo à l’Umanita coume la 
diversita bioulougico à la vido. 
La Franço es respounsablo d’uno part 
d’aquelo diversita, e a lou devé de 
i’assegura l’avenidou. 
Es aqueste passo, de-segur, pèr l’en-
signamen di lengo de soun patrimòni.

160 an 

dóu pouèmo “ Mirèio ”

Li 23 & 24 de mars 

au Mas dóu Juge

De la Crau à la Mar, Mirèio : leituro integralo 
en prouvençau dóu cap d’obro de Frederi 
Mistral :

Prougramo
Dissate 23 de mars :
- 9 ouro 30 : Lou Mas di Falabrego,
- 10 ouro 30  : La Culido,
- 11 ouro 30 : La Descoucounado,
- 2 ouro 30 : Li Demandaire,
- 3 ouro 30 : La Batèsto,
- 4 ouro 30 : La Masco,
- 5 ouro 30 : Li Vièi.

Dimenche 24 de mars :
- 10 ouro : La Crau,
- 11 ouro : L’Assemblado,
- 2 ouro : La Camargo,
- 3 ouro : Li Santo,
- 4 ouro : La Mort.
 
Emé segui di leituro emé videò-proujeicioun, 
libret en francés e presto d’eisemplàri de 
Mirèio. 
Li leitour : M. Desplanches, V. Brel-Suppo, 
J . -B .  P lan tev in ,  M.  Durand-Guér io t , 
P. Fabre, M. Bramerie, R. Moucadel, A. 
Lambert, M. Buisson, E. Ceccarini, J.-M. 
Turc, M. Graillon.

Pres d’intrado : Mié-journado, 5 éurò ; jour-
nado, 8 éurò ; 2 journado, 12 éurò.
Es poussible de manja sus plaço ( se faire 
marca ), bevèndo e groumandige.

Pèr mai d’entre-signe : 06.09.44.88.57 - www.
lemasdujuge-maillane.com

Espousicioun : 
La Beauté de Mirèio 

Lou Mas dóu Juge à Maiano, prepauso dóu 
16 au 25 de mars 2019 uno espousicioun 
presentado pèr Mr Gerard Baudin : oubrage, 
ilustracioun, doucumen e óujèt divers, dins 
lou cadre dóu 160en anniversàri de la paru-
cioun dóu pouèmo, de l’evenimen naciounau 
“ Le Printemps des poètes ” e di counmemou-
racioun à Maiano de la desparicioun dóu 
pouèto, lou 25 de mars.
Intrado libro. Duberturo dóu 16 au 22 de mars 
de 10 ouro à 12 ouro e de 2 ouro à 6 ouro. 
Lou 25 mars, de 10 ouro à 6 ouro, barrado li 
23 e 24 de mars.
Mas dóu Juge - Routo de Sant-Roumié




